
Sitopa sa banana ba banyinyani  

 
Toho ya Tuto  Ku bata ni ku fumana  

Buka ya Bashemi  
 Sikolo sa Lasunda sa mwa malapa  

Balatiwa Bashemi   
 Mu amuhelwa kwa tuto ya “Ku bata ni ku Fumana” ya Sikolo sa Lasunda sa banana ba banyinyani.  

Pampili ye, imi tusa hanyinyani ka mo mu swanela ku fela tuto ye.  

Mo mu swanela ku itukiseza ni ku fa tuto ye  

Ze tatama ki zeňwi zeo mu swanela ku eza mwa buitukiso ni ku fa tuto ye:  

Muhato  Kezo  

1.  
Mu kene fa likepe la Keleke Yenca ya Baapositola, ka ku sebelisa likepe le fa WhatsApp: 

https://bit.ly/3NACSSHS  

2.  

Mu be ni lisebeliso ze tatama ili kuli mu kone ku itukiseza hande ku fa tuto: 

• Bibele 

• Mapampili a lukisizwe kale a tuto ye.  

• Buka mwa sebeleza mwanana ni siňoliso, lipendiso, ni zeňwi cwalo.  

• Video ye lukisizwe, ye kona ku sebeliswa ku ekeza fa halimu a tuto (ha ku konahala). 

• Katekisema ni buka ya lipuzo ni likalabo (kwa banana ba Litopa za Tiisezo).  

Mamela:   

2.1: Nako ye nde ya kufa tuto ki Lasunda kakusasana, kasamulaho wa sebelezo, sina banana  

       ha ba fiwanga lituto nako yeo.  
2.2: Mu kupiwa ku eza tuto ye bukuswani ha ku konahala, ka ku hupula nakonyana yeo  

        banana ba konak u teeleza ni ku utwisisa hande. (Mu sike mwa bulela ze sa amani ni  
        tuto) ya mwanana - mina ki mina mu ziba hande mwan’a mina ni ku fita! Ka mulao, Sikolo 

        sa Lasunda ha si fiteleli mizuzu ye mashumi a mane ka ye ketalizoho (45 minutes).   

2.3: Lituto li kauhanyizwe ka litopa (Pre-SS, SS1, RI1 or Confirmation). 

2.4: Mu lizeze kapa ku ikopanya ni Muluti wa Sikolo sa Lansunda ha mu tokwa tuso kwa 
lisebelezo zeňwi.  

3.  Mu lapele (mu bone tapelo ye ňozwi kwa mafelelezo) mi mu kupe Mulimu kuli a mi eze 
sisebeliso mwa kufa tuto ye, ka mwa latela Yena. 

  

https://bit.ly/3NACSSHS

Mufe tuto ya Sikolo sa Lasunda mwa malapa  

Mo ku swanehela ku itukiseza ni kufa tuto ye  

Lu zwelapili ku mifa mikwa yeo mu swanela ku itukiseza ni kufa tuto ye:  

Muhato  Kezo  

4.  
Mu eze sibaka sa tuto ku ba se si inzi hande (ku sina lilata) fo mina ni mwanana mu ba ni buino 
bo buswana.  

Ka mutala: Mu ine fa lipula ka ku potoloha tafule.  

5.  Mu bale tuto ye lukisizwe. Mu kutele ku ibala hape ili kuli mu iutwisise hande. Mu buhe video ya 
tuto kuli mu be ni kutwisiso hande ya tuto.  

6.  Mu ňole maňusanyana a butokwa e mu bata ku hupula ha mufa tuto.  

7.  Mu utwisise butokwa bwa tuto yeo mwanana a swanezi ku mamela ni ku sa libala.  

8.  Mufe mwan’a mina tuto ka ku mu kandekela likandenyana. Mu kona ku mu balela likandenyana  
leo haiba mu tokwa ku eza cwalo.  

9.  Mu supeze mwan’a mina video, mi mu kutele butokwa bwa tuto.  

10.  Mu bonise mwan’a mina musebezi wo mwa buka ya banana. 

11.  Mu lapele, kapa mu kupe mwanana kuli yena a lapele ka ku kwala tuto.  

 

Lisebeliso ze fumaneha ku amana ni Sikolo sa mwa malapa  

Ze tatama ki lisebelezo ze kona ku ekeza ni ku tiiseza butokwa bwa tuto:  

1.  Mu eze WhatsApp chat tuto ye ni mabasi a maňwi a Sikolo sa Lasunda.  

2. Mu ambole ni bashemi ba baňwi ili kuli mube ni kutwisiso ku amana ni tuto pili mu si ka ifa 
kale ku mwan’a mina.  

3. Mu be ba ba lukuluhile, ku batisisa litaba zeňwi ku amana ni tuto ye. 

4. Mu bate tuso ku Muongaongi kapa Muluti wa Sikolo sa Lasunda mwa kopano. 

Tuto  

Toho ya tuto  
 

Ku bata ni ku fumana  

Bubali bwa Bibele  Mateu 7:7  

 

Mutomo/butokwa bwa tuto   Tuto ya kacenu i lu luta kuli haiba inge lu beleka katata ya mukusi fa 
sika so lu tokwa, ku sina ku ňala, lu ka si FUMANA! BATA mi u ka 
FUMANA.  

 

Likande li taha sina cwalo: 

1 

Likande la kacenu ki la ndate, me, mwan’a mushimani ni mwan’a musizana bao ne ba tokwa ku pahama fa 

halimu a lilundu kuli ba ikole ku buha bunde bwa mwa musindi ha ba inzi fa halimu!   

Kaufela bona ba yo pumula ka putako. Ha busa, ba zuha kamamiso luli, ba ikushuka, ba longela mikotana 

ya bona, ba lapela mi ba kena mwa koloi ku liba kwa mahutu a lilundu.   

Koloi ya yemiswa kwa mahutu a lilundu, ndate a longola libyana kaufela mi ba tateka ku pahama lilundu. 

Ba ikola ku pahama ka bunya, kakuli no ba na ni ku bukeleza maata a bona ili kuli ba fite fa halimu a 

lilundu!  

Bo mutu ni kaizel’a hae ba katala mi ba lapa kasamulaho wa nakonyana feela. Ba pumula ni ku 

ishuumusa hanyinyani, mi kasamulaho ba zwelapili hape.   

Ne se ku cisize hahulu, mi ba pumula haňata-ňata, kakuli mutu ni kaizel’a hae no so ba katezi luli, mi no 

ba fufulelwa. Bati mu utwe! Ne ku sa na ni sibakanyana se si telele…. Lubasi le ne ba tokwa ku yo fita fa 

halimu, kacwalo ba zwelapili ku zamaya, ni haike kuli no ba zamaya ka bunya luli.  

Ha ba nze ba zamaya cwalo, muzwale a sitatala, a kubwa ki sicacani, mi a wa! Kapilipili Me a tapisa ni ku 

apesa sitombo sa hae, mi ba zwelapili. Ba zamaya ka bunya ni ku fita, kakuli Me ni Ndate ne ba sweli 

mutu ni kaizel’a hae kwa mazoho ili kuli ba kambame hande.   

Ba fita fa sikokwani sa bona – fa halimu a lilundu! Ba tubula liheta za bona, ba kena mwa mezi a kenile a fa 

lilundu, ba bina-bina, ba ca ni ku nwa lico zeo Me na lwezi mwa sizuma sa mukiti. Ba ikola bunde bwa musindi 

o no bonahala fafasi – NE KU LUKELA CWALO!  

Kanti tuto ye i lu luta ňi kacenu? 

Cwale, lu itutile ňi mwa tuto ya kacenu, banana: 

• Lu itutile kuli ha lu beleka katata ya mukusi fa nto ye lu tokwa, ku sina ku ňala, lu ka SI 
FUMANA!   

• Lu sike ku ňala pili lu sika fita sikonkwani sa luna.  

• Lu kona ku eza sika kaufela ha Mulimu a li kwa lineku la luna.  

• Lu bulelele Ndate, Me ni Muluti wa Sikolo sa Lasunda sikonkwani sa luna – ku talusa seo lu 
tokwa ku ba sona lizazi le liňwi, mi lu ba kupe ku lapela ni luna, ku lu tusa ku fita sikonkwani 
sa luna.  

Zeňwi za lipuzo zo lu kona ku buza: 

• Puzo: Kana ku na ni sika so bata hahulu mwa bupilo, kapa so bata ku ba sona nji?  

Kalabo:Tusa mwa’a hao ku patulula seo a sitokwa mwa bupilo.  

• Puzo: Cwale, milelo ya hao ki ifi kuli u fumane sika seo, kapa kuli u be seo u tokwa ku 
ba sona?  

Kalabo: Teeleza, mi u mu tuse ku lukisa mulelo wa hae.  

• Puzo: Ki maňi yo tokwa kuli lu zibise ka mulelo wa hao?  

Kalabo: Lu bulelele Jesu!  

• Puzo: Lu ka u fitisa cwaňi ona mulelo wo?  

Kalabo: Ka tapelo!  

• Puzo: Cwale, kunutu ki ifi?  

Kalabo: Bulelela Jesu mulelo wa hao, nzila yo hupula ku sebelisa kuli u utaleleze, ni kuli a 
kufe maata a ku taleleza mulelo wa hao.  

• Puzo: SA NITI ki sifi?  

Kalabo: Ku Mulimu LIKA KAUFELA ZA KONAHALA!  

Litapelo za luna  

Tapelo ya Ndate ni Me ye fiwa pili tuto i sika tateka kale: A Prayer for Daddy and Mommy to 
pray before the lesson: 

Mulimu ya lateha, lwa itumela ku Wena ka lizazi la kacenu ka Lilato ni Musa wa Hao. 

Na kupa, fuyaula me ni ndate, baluti ni balikani and luna ni mabasi kaufela. 

Lwa kupa kuli kamita lu ku tompe, ni kuli lu utwe bashemi ba luna.  

Lu fuyole kuli lu be ni sishemo ni lilato ni ku eza hande ba baňwi.  

Lwa kupa, fuyola tuto ye, mi lu hupule kamita ku itumela ku Wena ka k ulu keta ku ba bana ba 
Hao.  

Lu bata ku sepahala kamita ku Wena, ku fitela u lungela kwa hae.  

Lu kupa ze kaufela mwa Libizo la Hao le li nde. Amen 

Tapelo kasamulaho wa tuto:  

Ndat’a luna ya mwa lihalimu.  

Lwa itumela kwa ku lu bukeleza, ni ku lu lumeleza kuli lu utwe likande le liňwi le li nde mwa Bibele.  

Lwa itumela kwa pabalelo ya Hao mwa matata.  

Lwa kupa, lu tuse ku utwa Me ni Ndate ni ku ba ni musa ku bao kaufela bo lu bonana ni bona. 
Lwa kupa, lu tuse mwa misebezi ya luna ya sikolo.  

Fuyola Muapositola Yo Muhulu, Baapositola kaufela ni baluti. Ba sileleze mwa misipili ya bona 
kuli ba lu lute za musebezituna wa Hao, Mulimu.  

Lwa kupa, tusa bana ba Hao kaufela, sihulu bao ba ba kula, ni ba ba sina lico ni malobalo. Lwa 
kupa, taha kapili u lungele kwa hae.  

Lu kupa zeo kaufela, isi kuli za lu swanela, kono mwa libizo la Jesu. Amen. 

 


